
Тадқиқотнинг долзарблиги: Болаларда одонтоген яллиғланиш касалликлари 

муаммосини аниқлашда мажмуавий ёндошув зарурлиги ҳал қилиниши зарур 

муаммолардан биридир. 

Тадқиқотнинг мақсади одонтоген яллиғланиш касалликларида болаларни комплекс 

даволаш ва профилактикасини такомиллаштириш. 

Натижа ва таҳлиллар: Барча беморлардан олинган йиринг ажралмасида микрофлора 

таркибини ўрганиш учун шишада мазоклар тайёрланиб, Грамм бўйича бўялди. 

Биологик материалнинг (оғиз суюқлиги) экилиши Голд бўйича ўтказилди. Озуқа 

муҳитига (қон ва тухум сариғи, туздан ташкил топган агар) йирингли экссудат экилди. 

Линцей усули (зич озуқа муҳитининг юзасида микроорганизмларни механик ажратиш) 

ёрдамида тоза колониялар ажратилди. Кейинги идентификация Bergy's Manual 

Systematic Bacteriology (1997) бўйича ўтказилди. Уруғ ва тур ўртасидаги 

идентификация Enterobacteriaceae, Staphylococcus spp, Streptococcus spp, Enterococcus 

spp, Candida spp оила вакилларининг таксономик аломатлари бўйича, шунингдек 

қатъий-анаэроб микрофлора “HiMedia” анаэростатини (Буюк Британия) қўллаб 

ажратилди. Микрофлоранинг анаэроб вакилларини аниқлаш учун API An 20 (Франция) 

тест-тизимидан фойдаланилди. Турли бўлмаларда колония ҳосил қилувчи 

бирликларни ҳисоблаш усули билан озуқа муҳитида ўсган факультатив ва облигат-

анаэроб микроорганизмлар миқдори аниқланди. Микроорганизм штаммлари 

патогенлик аломатларини аниқлаш учун плазмокоагулаз ва гемолитик қобилияти, 

лециназ ва гиалуронидаз фаоллиги ўрганилди. Бактерияларнинг антибактериал 

воситаларга резистентлигини ўрганиш учун диск-диффуз усулдан фойдаланилди. 

Бактерияларнинг каталаз фаоллигини ўрганиш учун Т. Н. Варвашевич усулидан 

фойдаланилди. Бактерияларнинг лизоцимга қарши фаоллигини ўрганиш учун О. В. 

Бухарин усулидан фойдаланилди. Бактерияларнинг комплиментарга қарши 

фаоллигини ўрганиш учун О. В. Бухарин усулидан фойдаланилди. Петри чашкасининг 

юзасига 1,5% озуқа агари ҳамда ўрганилаётган штаммнинг суткалик маданияти 

сурилди; чашкалар бир суткага 37oC ҳароратли термостатга жойлаштирилди. 

Хлороформ буғлари билан ўсган колониялар бартараф этилди; чашканинг юзасига 3 

мл миқдорида комплемент қўшилган агар қатлами сурилди. Чашкалар бир сутка 

инкубацияланди, шундан сўнг E.coli суткалик агар маданиятининг суспензияси 

сурилди. Бир сутка давомида 37oC ҳароратда инкубацияланди.  

Хулоса. Барча холларда бактерияларга қарши фаоллик мавжуд штамм колониялари 

атрофида бактериялари ўсди. 

